
ივანე ჯავახიშვილის სახელობის თბილისის სახელმწიფო 

უნივერსიტეტის სოციალურ და პოლიტიკურ მეცნიერებათა  

ფაკულტეტის განვითარების კონცეფცია 

 

 

სოციალურ და პოლიტიკურ მეცნიერებათა ფაკულტეტზე მისი მისიის, მიზნებისა და 

ღირებულებიდან გამომდინარე, არაერთი მნიშვნელოვანი პრაქტიკა ხორციელდება. მათ 

შორისაა: ფაკულტეტზე მოქმედი მიზნობრივი სამეცნიერო - კვლევითი პროექტები, 

რომლებშიც აქტიურად არიან ჩართული ფაკულტეტის აკადემიური პერსონალი და სამივე 

საფეხურის სტუდენტები;  ასევე სახელმძღვანელოების პროექტი, რომლის ფარგლებშიც  

აკადემიური პერსონალის მიერ არაერთი მაღალკვალიფიციური სახელმძღვანელო შეიქმნა 

და გამოიცა, რაც უზრუნველყოფს სტუდენტებს მაღალხარისხიანი, თანამედროვე, 

ქართულენოვანი ლიტერატურით. უნდა აღინიშნოს ფაკულტეტზე მოქმედი 

ყოველწლიური საერთაშორისო სამეცნიერო კონფერენცია, რომელშიც წლების 

განმავლობაში მონაწილეობს ფაკულტეტისა და, ზოგადად, თსუ-ის აკადემიური თუ 

მოწვეული პერსონალი, ასევე უცხოელი კოლეგები მსოფლიოს სხვადასხვა 

უნივერსიტეტიდან. მნიშვნელოვანია ყოველწლიური საფაკულტეტო და საუნივერსიტეტო 

სტუდენტური კონფერენციებიც, რომლებშიც აქტიურად არიან ჩართული სამივე 

საფეხურის სტუდენტები. ფაკულტეტის დეკანის თანამდებობაზე არჩევის შემთხვევაში, 

მოცემული უაღრესად სასარგებლო პრაქტიკები შენარჩუნდება, გაგრძელდება და კიდევ 

უფრო გაღრმავდება. 

 აკადემიურ პერსონალად მრავალწლიანი, ხოლო ფაკულტეტის ადმინისტრაციაში  

რამდენიმეწლიანი მუშაობის შედეგად მრავალმხრივი გამოცდილება დამიგროვდა. 

მოცემულ გამოცდილებაზე დაყრდნობით, მაქსიმუმს გავაკეთებ, რომ უფრო გაღრმავდეს 

გუნდური მიდგომა ფაკულტეტის ადმინისტრაციას, აკადემიურ პერსონალსა და 

სტუდენტებს შორის. ამ რგოლების ერთიანი ძალისხმევის გარეშე ფაკულტეტზე 

წარმატებული ვერ იქნება ვერცერთი სეგმენტი. იქიდან გამომდინარე, რომ ხშირ 

შემთხვევაში, რთულია, ერთმანეთისგან გაიმიჯნოს სამეცნიერო, სასწავლო და 

ადმინისტრაციული კომპონენტები, ფაკულტეტის შემდგომ განვითარებასთან 

დაკავშირებულ ჩემეულ ხედვას წარმოვადგენ ერთიან ჭრილში, შემდეგი ასპექტების 

სახით: 

⮚ საერთაშორისო თანამშრომლობის გაღრმავება სამეცნიერო კვლევებისა და 

ინოვაციების კუთხით, რაც ითვალისწინებს დასავლურ უნივერსიტეტებთან, 

სასწავლო/კვლევით ცენტრებთან, საერთაშორისო თუ ადგილობრივ 

ორგანიზაციებთან/ფონდებთან და საელჩოებთან თანამშრომლობის გაზრდას, 

ახალი კონტაქტების დამყარებასა და გაღრმავებას, გარე დაფინანსების მოზიდვას. 

⮚ ფაკულტეტის აკადემიური პერსონალის მრავალმხრივი სამეცნიერო 

გამოცდილების გაზიარება და თანამშრომლობის დამყარება ცენტრალური და 

ადგილობრივი დონის საჯარო სექტორთან.  შესაბამისად, თეორიული და 

პრაქტიკული ცოდნის ტრანსფერის გზით ფაკულტეტის აკადემიური პერსონალის 

გამოცდილების  საჯარო სექტორში გამოყენების ხელშეწყობა; 

⮚ ფაკულტეტზე ორმაგი ხარისხის მქონე საგანმანათლებლო პროგრამების შექმნის 

მხარდაჭერა, რაც ხელს შეუწყობს, ერთი მხრივ, ფაკულტეტის აკადემიური 

პერსონალის პროფესიულ განვითარებას; მეორე მხრივ კი, გაზრდის 

სწავლა/სწავლების ხარისხს და დაახლოებს მას საერთაშორისო სტანდარტებთან. 

⮚ ფაკულტეტის მიერ ადმინისტრირებულ, Google Scholar-ში ინდექსირებულ 

ქართულ-ინგლისურენოვან ინტერდისციპლინურ სამეცნიერო ჟურნალ „გარემო და 

საზოგადოების“ სხვა საერთაშორისო სამეცნიერო ბაზებში ინდექსირების კუთხით 

მუშაობის დაწყება; 

⮚ ფაკულტეტის აკადემიურ და მოწვეულ პერსონალთან არსებული კომუნიკაციის 

გაღრმავება, მიმართულებების პროფესორებთან პერიოდული შეხვედრების 

გამართვა.  მოცემული პრაქტიკა ხელს შეუწყობს ერთი მხრივ, სასწავლო, 

სამეცნიერო და სხვა სერვისების მიწოდების კუთხით ფაკულტეტზე არსებული 

პრობლემების გამოკვეთასა და მოგვარების გზების ძიებას; მეორე მხრივ, კი 

ფაკულტეტის აკადემიურ პერსონალთან  თანამშრომლობითი გარემოს შექმნასა და 

გაღრმავებას; 

⮚ ფაკულტეტის სტუდენტებთან დეკანისა და ადმინისტრაციის მუდმივი და 

აქტიური კომუნიკაცია და ღიაობა: პერიოდული შეხვედრები სხვადასხვა 

პროგრამის მოქმედ და კურსდამთავრებულ სტუდენტებთან. იგულისხმება, ერთი 

მხრივ, კვირის კონკრეტულ დღეებში სტუდენტებთან ინდივიდუალური 

შეხვედრების ორგანიზება; მეორე მხრივ კი - სხვადასხვა მიმართულების 

სტუდენტთა ჯგუფებთან პერიოდული შეხვედრების გამართვა. ეს ხელს შეუწყობს 

სტუდენტთა წინაშე არსებული პრობლემების უკეთ გამოკვეთას, გადაჭრის გზების 

ძიებასა  და შექმნის  თანამშრომლობით გარემოს;  

⮚ კარიერულ და პროფესიულ განვითარებასთან დაკავშირებული სტუდენტური 

ინიციატივების წახალისება და მხარდაჭერა, რაც ხელს შეუწყობს სტუდენტების 

პროფესიულ და კარიერულ ზრდას; 

⮚ სოციალური და პოლიტიკური მეცნიერებების მიმართულებით ყოველწლიური 

საერთაშორისო სტუდენტური სამეცნიერო კონფერენციის ორგანიზება; 

⮚ საფაკულტეტო ცხოვრებაში სხვა დაინტერესებული მხარეების ჩართულობის 

ზრდა.   საქართველოში მოქმედ პროფილურ არასამთავრობო ორგანიზაციებთან 

თანამშრომლობის მემორანდუმების გაფორმება, რაც ითვალისწინებს ფაკულტეტის 

სტუდენტებისთვის კონკრეტულ ორგანიზაციებში სტაჟირება/პრაქტიკის გავლის 

შესაძლებლობას; 

⮚ საერთაშორისო და ადგილობრივ დონორ ორგანიზაციებთან თანამშრომლობით, 

ფაკულტეტის სტუდენტებისთვის ზამთრის/საზაფხულო სკოლების ორგანიზება; 

⮚ საბაკალავრო და სამაგისტრო ნაშრომების ერთიანი, ღია წვდომის საფაკულტეტო 

ბაზის შექმნა, რაც, სამომავლოდ, სტუდენტებს საკვალიფიკაციო ნაშრომების 

მომზადებაში დაეხმარება; 

⮚ ფაკულტეტის პოპულარიზაციის მიზნით სხვადასხვა ღონისძიების დაგეგმვა. მათ 

შორის: საფაკულტეტო ბრენდინგზე ზრუნვა, საგანმანათლებლო პროგრამების, 

აკადემიური პერსონალისა და მათი საქმიანობის პოპულარიზაცია, ფაკულტეტის 

სტუდენტთა მიღწევების ხილვადობის გაზრდა, საფაკულტეტო სოციალური 

მედიის რებრენდინგი და საკომუნიკაციო ინსტრუმენტების გაუმჯობესება;  

⮚ ფაკულტეტის ადმინისტრაციის, აკადემიური პერსონალისა და სტუდენტთა 

ჩართულობით ცოდნის სამკუთხედისა (უმაღლესი განათლება, მეცნიერება, 

მეწარმეობა) და ცოდნის კომერციალიზაციის საფაკულტეტო სტრატეგიის 

შემუშავება; 

⮚ აქტიური მუშაობა ფაკულტეტის ინფრასტრუქტურული პრობლემების 

მოგვარებისთვის;  

⮚ სსსმ სტუდენტებისთვის საფაკულტეტო ინფრასტრუქტურის ხელმისაწვდომობის 

თემის გააქტიურება; 

⮚ ფაკულტეტის შიდა ხარისხის ინსტრუმენტების გაუმჯობესება, მათ შორის: 

ყოველსემესტრულად ფაკულტეტის ხარისხის უზრუნველყოფის სამსახურის მიერ  

სტუდენტთა გამოკითხვის ორგანიზება, მიმართულებების აკადემიური 

პერსონალისთვის შედეგების გაცნობა და გამოკვეთილი პრობლემების 

გამოსწორებაზე ზრუნვა; 

 

მიმაჩნია, რომ მოცემული კონცეფციის განხორციელებით შეიქმნება სტუდენტების, 

კურსდამთავრებულების, აკადემიური/მოწვეული და ადმინისტრაციული/დამხმარე 

პერსონალის მყარი ჯაჭვი, რაც ფაკულტეტს ხელს შეუწყობს სოციალურ და პოლიტიკურ 

მეცნიერებებში როგორც სასწავლო, ისე სამეცნიერო კუთხით წამყვანი პოზიციების 

დამკვიდრებაში. 

სოციალურ და პოლიტიკურ მეცნიერებათა ფაკულტეტის 

